ՀԻՄՆԱՎՈՐՈՒՄ
[bookmark: _Hlk200029167][bookmark: _Hlk220056369]«ԱՆԺԱՄԿԵՏ, ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔՆԵՐ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Իրավական ակտի ընդունման անհրաժեշտությունը. 
«Անժամկետ, անհատույց օգտագործման իրավունքով տարածքներ ամրացնելու մասին» ՀՀ կառավարության որոշումն ուժը կորցրած է ճանաչվում, քանի որ կատարման ընթացքում ի հայտ են եկել խնդիրներ, որոնք հնարավոր չէր նշված որոշմամբ սահմանված ժամկետում շտկել, այսինքն որոշման մեջ ներառված անշարժ գույքերի տվյալների անճշտությունները համապատասխանեցնել նույն անշարժ գույքերի նկատմամբ սեփականության իրավունքի պետական գրանցման վկայականների տվյալներին:  
Որոշմամբ նախատեսված է «Քրեակատարողական բժշկության կենտրոն ՊՈԱԿ-ին (այսուհետ` Կազմակերպություն) անժամկետ, անհատույց օգտագործման իրավունքով տրամադրել տարածքներ Արդարադատության նախարարության քրեակատարողական հիմնարկներում, որտեղ նախատեսվում է իրականացնել կալանավորված անձանց և դատապարտյալների առողջության պահպանումն ու վերականգնումը: 
Միաժամանակ, գաղտնի ընթացակարգով կներկայացվի տարածքների անշարժ գույքի սեփականության իրավունքի պետական գրանցման վկայականների լուսապատճենները:
Նախագծով նախատեսվում է եռամսյա ժամկետում իրականացնել անշարժ գույքերի հանձնում-ընդունում և անհատույց օգտագործման իրավունքի պայմանագրերի կնքում Տարածքային կառավարման և ենթակառուցվածքների նախարարության պետական գույքի կառավարման կոմիտեի և Կազմակերպության միջև:
2. Առկա իրավիճակը և խնդիրները.
Արդարադատության նախարարության թվով 10 քրեակատարողական հիմնարկների շենքերը և շինությունները հանդիսանում են Հայաստանի Հանրապետության սեփականություն և ամրացված են Արդարադատության նախարարությանը։ 
 Ելնելով վերոգրյալից անհրաժեշտ է նշված տարածքներն անժամկետ, ահնատույց օգտագործման իրավունքով հանձնել Կազմակերպությանը։ 
3. Առաջարկվող լուծումները
Նախագծով նախատեսվում է իրականացնել արդեն իսկ ճշտված հասցեներով և սեփականության իրավունքի նկատմամբ պետական գրանցման վկայականների համարներերով անշարժ գույքն անհատույց օգտագործման իրավունքով հանձնել Կազմակերպությանը: 
    4.Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական վարչության աշխատակիցների կողմից։
     5.Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
[bookmark: _Hlk204272426] 6. ՀՀ կառավարության որոշման նախագծի ընդունման կապակցությամբ   այլ իրավական ակտերում փոփոխություններ և լրացումներ կատարելու վերաբերյալ.
         Նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա.
7. Նախագծի ընդունումը բխում է հետևյալ ռազմավարական փաստաթղթից. 
Հայաստանի վերափոխման ռազմավարություն 2050, Մեգանպատակներ «04 Առողջ և ապահով քաղաքացի»   
